
ANEXO VII.- INFORME SOBRE O IMPACTO DE XÉNERO 

1 INTRODUCIÓN A AVALIACIÓN DE IMPACTO DESDE A PERSPECTIVA DE XÉNERO 

1.1 MARCO CONCEPTUAL E ANTECEDENTES 

O termo perspectiva de xénero ou tranversalización son algunhas das traduccións do concepto 

gender mainstreaming. Esta transversalidade, ou mainstreaming, foi definida polo Consello de 

Europa como a “organización, a mellora, o desenvolvemento e a avaliación dos procesos 

políticos, de modo que unha perspectiva de igualdade de xénero se incorpore en todas as 

políticas, a todos os niveis e en todas as etapas, polos actores normalmente involucrados na 

adopción de medidas políticas”; O termo atópase recollido no Tratado de Ámsterdam de 1997, 

fixando así no Dereito Comunitario a igualdade entre mulleres e homes como un dos obxectivos 

fundamentais. 

A igualdade implica tanto a igualdade de trato, entendida como a ausencia de discriminación, 

como a igualdade de oportunidades, entendida como o exercicio efectivo e igualitario de 

todos os dereitos, incluído o control e acceso ao poder e aos recursos e beneficios económicos 

e sociais. 

Organismos internacionais como Nacións Unidas e a Comisión Europea sinalan o urbanismo e a 

ordenación do territorio como campos clave para avanzar cara a igualdade de oportunidades 

entre homes e mulleres. 

Recóllese a continuación un texto extraído do Libro recopilatorio sobre o Seminario de 

“Urbanismo inclusivo. Las calles tienen género”, celebrado do 9 ao 11 de novembro de 2011, en 

Vitoria-Gasteiz, País Vasco: 

“El género, en el ámbito urbanístico, tiene como objetivo la creación de unos espacios y una 

ordenación urbana que resulten adecuados para hacer más confortable el trabajo 

reproductivo, las labores de cuidado y, sobre todo, la vida cotidiana, y, por supuesto, pretende 

crear unos espacios más seguros y unos entornos más agradables y reconfortables para el 

encuentro. El urbanismo con perspectiva de género no es un urbanismo exclusivo de las mujeres, 

es un urbanismo que propone un diseño y una ordenación que tiene en cuenta los roles que se 

le han asignado a la mujer, actualmente también desempeñados por los hombres. Esta forma 

de urbanismo tiene en cuenta todas las etapas de la vida del ser humano, desde la infancia a la 

vejez, y no piensa exclusivamente en la parte social que se encuentra en la etapa del trabajo 

productivo, como ocurre todavía hoy en la mayoría de los casos”. 

“Se entiende por integración de la perspectiva de género la consideración sistemática de las 

diferentes situaciones, condiciones, aspiraciones y necesidades de mujeres y hombres, 

incorporando objetivos y actuaciones especificas dirigidas a eliminar las desigualdades y 

promover la igualdad en todas las políticas y acciones, a todos los niveles y en todos sus fases de 

planificación, ejecución y evaluación”. 

O urbanismo transforma o territorio e a sociedade que nel habita, e por iso debe facer fronte a 

novas necesidades e retos, tales como o desenvolvemento e crecemento sostible das cidades, 

a loita contra a contaminación, a modernización das infraestruturas, a reurbanización dos 

espazos urbanos obsoletos, fomentar a participación cidadá ou loitar contra calquera tipo de 

discriminación social. 

O urbanismo ten un impacto fundamental na vida e o benestar das persoas, na medida na que 

determina o acceso de individuos e grupos sociais a lugares de emprego, equipamentos e 

servizos, a maior ou menor comodidade de uso destes, e a necesidade de transporte para 

acceder a eles. Del depende a configuración dos espazos que determinan as relacións sociais e 

o acceso aos servizos da cidade no día a día. 

Todas as persoas non somos iguais nin temos as mesmas necesidades. Resulta necesario 

contemplar todas estas necesidades de maneira diferenciada para conseguir espazos inclusivos 

e que o espazo público poida ser utilizado por todas elas en igualdade de condicións. 

O deseño convencional das nosas cidades inclúe sesgos de xénero que provocan un impacto 

directo na experiencia vital das mulleres. Por iso, a incorporación da perspectiva de xénero ao 

urbanismo é unha cuestión relevante, xa que ten como obxectivo garantir unha maior equidade 

no uso e goce do espazo urbano para todas as persoas. 

É necesario comprender que unha cidade sensible ao xénero debe recoñecer as diferentes 

realidades sociais existentes hoxe en día entre xéneros, incrementada pola cada vez maior 

redución da privacidade dos individuos e polo retroceso do espazo público. 

Así mesmo, a percepción das situacións de inseguridade tanto nos espazos públicos como 

privados, así como as situacións de vulnerabilidade entre os colectivos máis desfavorecidos, é 

maior en función de que xénero se trate. 

Unha das finalidades do PLAN ESPECIAL DE PROTECCIÓN DO CONXUNTO HISTÓRICO-ARTÍSTICO 

DE ALLARIZ será garantir a mellora do espazo público, que favoreza a calidade de vida e a 

cohesión social da poboación á que serve, buscando espazos flexibles, de usos múltiples, 

evitando a segregación espacial, na procura de lugares “libres de medo”. Isto é, apostando por 

espazos accesibles, de calidade, visibles, permeables e seguros, que diminúan unha posible 

percepción de inseguridade. 

Os informes de impacto de xénero constitúen a mellor ferramenta para desenvolver a estratexia 

do mainstreaming de xénero. Para valorar o impacto de xénero, é necesario identificar, 

claramente, as diferenzas sociais e as causas que as producen. Ademais, é necesario indagar 

sobre as consecuencias que estas diferenzas teñen sobre a posición social de mulleres e homes 

e as oportunidades que unas e outros teñen de obter beneficios e gozar de dereitos, no ámbito 

de intervención que se está analizando. 

1.2 MARCOL LEGAL 

A inclusión da perspectiva de xénero con fins normativos foi asumida desde a Conferencia 

Mundial de Mulleres de Pequín (1995), e a súa actualización en “Beijin 5”, ambas baixo o 

amparo das Nacións Unidas. 

No Cumio sobre o Desenvolvemento Sostible de 2015, a Organización de Nacións Unidas definiú 

os 17 Obxectivos de Desenvolvemento Sostible (ODS) sendo un deles “Acadar a igualdade entre 

os xéneros e empoderar a todas as mulleres e nenas”. Por outra banda, no obxectivo de “Lograr 

que as cidades e os asentamentos humanos sexan inclusivos, seguros, resilientes e sostibles”, 

establécese como meta “proporcionar acceso universal a zonas verdes e espazos públicos 

seguros, inclusivos e accesibles, en particular para as mulleres e os nenos, as persoas de idade e 

as persoas con discapacidade”. 

A Nova Axenda Urbana da ONU aprobada na Conferencia das Nacións Unidas sobre a Vivenda 

e o Desenvolvemento Urbano Sostible (Hábitat III) en outubro de 2016 en Quito, busca fomentar 

a implementación da Axenda 2030 para o Desenvolvemento Sostible respectando a súa 

auténtica esencia de inclusión e igualdade. 

A escala europea, o Tratado de Ámsterdam (1997), ratificado por España en 1999, fíxase como 

obxectivo eliminar as desigualdades entre homes e mulleres e promover a igualdade de xénero. 

A Constitución Española de 1978 (art. 1.1, 14, 9.2, 10.2) proclama no seu artigo 14 o dereito á 

igualdade e á non discriminación por razón de sexo. Pola súa banda, o artigo 9.2 consagra a 

obrigación dos poderes públicos de promover as condicións para que a igualdade do individuo 

e os grupos en que se integra sexan reais e efectivas. 

No ámbito estatal, os informes de impacto de xénero reguláronse por primeira vez en 2003 para 

todas as leis e regulamentos (Lei Orgánica 3/2007, do 22 de marzo, para a igualdade efectiva 

entre mulleres e homes).  

A necesidade de ter en conta a perspectiva de xénero no planeamento e o deseño da cidade 

ven recollida na Lei Orgánica 3/2007, do 22 de marzo, para a igualdade efectiva de mulleres e 

homes. 

Na procura da mellora dunha cohesión social e dun “urbanismo de xénero”, serán de 

aplicación o Artigo 31.3 “Políticas urbanas, de ordenación territorial e vivenda” da Lei Orgánica 

3/2007, do 22 de marzo, para a Igualdade efectiva de mulleres e homes, no que se establece 

que se terán en conta no deseño da cidade, nas políticas urbanas, na definición e execución 

do plan urbanístico, a perspectiva de xénero, utilizando para iso, especialmente, mecanismos e 

instrumentos que fomenten e favorezan a participación cidadá e a transparencia, así como o 

artigo 20.1 c) do “Real Decreto Lexislativo 7/2015, polo que se aproba o Texto Refundido da Lei 

de solo e Rehabilitación Urbana. 

O PECHA dará cumprimento á normativa de igualdade de xénero, axustándose ademais ao 

disposto na Lei 2/2014, do 14 de abril, pola igualdade de trato e a non discriminación de 

lesbianas, gais, transexuais, bisexuais e intersexuais en Galicia, e cóidarase a utilización dunha 

linguaxe inclusiva, non sexista. 

2 OBXECTO DA AVALIACIÓN 

O presente documento redáctase co obxecto de integrar a perspectiva de xénero no PLAN 

ESPECIAL DE PROTECCIÓN DO CONXUNTO HISTÓRICO-ARTÍSTICO DE ALLARIZ (en diante PECHA) 

para contribuír a unha situación mais igualitaria entre as persoas no que accesibilidade e 

desfrute do territorio se refire e outras cuestións que dependan dela como a mobilidade ou a 

seguridade. 

No conxunto histórico da vila de Allariz se poden diferenciar tres zonas: o recinto intramuros; 

espazos de grande significación arredor dese recinto intramuros (Campo da Barreira, o río e o 

espazo agrario ao norte do Castelo); e zona exterior ao casco histórico (nos zonas urbanas, 

núcleos rurais tradicionais e outros espazos rurais). 

O ámbito está delimitado ao norte polo río Arnoia, a ponte de Vilanova e o camiño de Arnado, 

ao sur pola rúa Emilia Pardo Bazán e a rúa Alfredo Nan, ao leste polo Convento de Santa Clara, 

a estrada de Xunqueira e as rúas das Aceñas e do Couto, e finalmente ao oeste polo paseo da 

Alameda, a rúa da Granxa e a ponte de madeira sobre o río Arnoia.  

A superficie do ámbito é de 293.837,05 m2. 

O PECHA ten por obxecto revisar e actualizar o vixente PECHA de 1995 para tratar de mellorar a 

compatibilización entre o deber de conservación do patrimonio cos desenvolvementos urbanos, 

recuperar o patrimonio edificado, poñer en valor os espazos públicos e restaurar espazos 

procurando unha maior integración paisaxística. 

 

Zonificación do ámbito proposta polo PECHA 

3 DATOS SOCIOECONOMICOS DESDE UNHA PERSPECTIVA DE XÉNERO 

A pirámide demografía de Allariz no seu conxunto ven amosando un suave crecemento 

demográfico. O Conxunto Histórico-artístico tamén segue esa tendencia.  

A poboación do C.H.A de Allariz era de 1.049 persoas en 1981 e de só 837 en 1993 (a 31 de 

Nadal). O descenso é pois importante, un 20,3 % na ducia de anos transcorridos entre esas dúas 

datas. Pero tamén é significativo o feito de que a partires de finais da década dos oitenta, 

principios dos noventa non se produce descenso de poboación no Casco e elo, basicamente 

pola volta de xentes emigradas. 

A planificación urbanística e territorial desenvolvida nos anos posteriores traduciuse nun 

incremento da tendencia demográfica co enriquecemento e fixación de poboación no 

municipio que continua ata os nosos días, de tal xeito que segundo os últimos datos dispoñibles 

no IGE, no ano 2022 o municipio de Allariz contaba con 6.348 habitantes repartidos en 16 

parroquias entre as que destaca a de Allariz (Santiago) por acoller o núcleo urbano e o casco 

antigo. 

Parte desa estabilización e lixeiro crecemento que experimenta o municipio proven do núcleo 

urbano de Allariz do que forma parte o C.H.A, xa que case o 65% da poboación municipal 

habita no núcleo urbano (4.084 habitantes). 

A media de idade dos habitantes do municipio é de 47,08 anos. 

Respecto ao crecemento vexetativo, nacen mais mulleres que homes (15 homes e 20 mulleres 

naceron no ano 2022), sendo o número de defuncións tamén superior no caso das mulleres (44 

mulleres e 39 homes faleceron no 2022). 

Comparando as pirámides de poboación correspondentes aos dous escenarios referenciados 

(anos 1998 e 2020), pode apreciarse que a de 1998 xa amosa unha base moi feble, aínda máis 

acusada nas mulleres pero que, aínda se conserva certa imaxe piramidal en conxunto, certo é 

que presenta cunha clara tendencia a se facer rectangular. En 1993 advertimos unha otoria 

inflexión no estrato correspondente ás persoas comprendidas entre os 20 e os 24 anos.  

A distribución por sexos, -que xa en 1998 evidenciaba unha curiosa desvantaxe feminina na 

poboación menor de 50 anos- segue a amosar unha compoñente masculina maioritaria neses 

primeiros estratos tamén en 2020. Pola contra, a partires dos 50 ou 55 anos a poboación feminina 

supera á masculina en tódolos estratos de idade cousa que xa é moi acusada na poboación 

que supera os 85 anos. 

CADRO Nº 1.- ESTRUTURA DE IDADES DA POBOACIÓN DE ALLARIZ (2020) 

A poboación do C.H., como a do conxunto do Concello de Allariz é unha poboación non só en 

regresión senón tamén, e sobre todo, envellecida.  

O PECHA 1995 analizaba o Índice de Dependencia Xuvenil do Casco Histórico (Porcentaxe da 

poboación entre 1 e 14 anos respecto da poboación entre 15 e 64 anos) que rondaba o 21,03 

%, practicamente igual ao do conxunto municipal (21,15 %) ,tendo en conta que o desexable 

demográficamente falando sería que ese índice non baixase do 40 %. 

No caso do Indice de Dependencia Senil (expresado como a porcentaxe de poboación de 65 

ou máis anos respecto da poboación entre 15 e 64 anos) situábase no momento de aprobación 

do PECHA no 33,40 %, que aínda que se situaba lonxe do case sangrante 49,43 % do conxunto 

municipal, seguía a ser moito máis alto co desexable (por baixo do 20 %). Na actualidade, e 

segundo as cifras do IGE para o ano 2021, a poboación de 65 ou máis anos representa o 25% do 

total municipal. 

Segundo o nivel de estudos no ano 2001 (último dato desagregado en xénero) o nivel de 

instrución é menor no caso das mulleres. 

O Conxunto Histórico-artístico de Allariz aínda segue a ser, a partires da expansión recente da 

vila, o espazo comercial por excelencia. No seu interior existe unha notable diversidade 

comercial e de servizos.  

Aparte da actividade pública, que tamén ten no C.H. a meirande parte da oferta, a saber é: 

funcións administrativas (Concello, Correos...), docentes (Instituto, Escola-Obradoiro), Casa da 

Cultura, Emisora Local, Servicios Asistencias, etc., no interior do ámbito espacial do Casco 

Histórico, tal e como este se delimita no Plan Especial, existen todo tipo de comercio e servicios.  

En Allariz vense producindo un fenómeno de progresiva terciarización e transformación en 

núcleo de residencia para poboación procedente da capital provincial, grazas aos seus valores 

ambientais, sociais e patrimoniais. O sector servizos ocupa a mais do 70% das afiliacións laborais. 

O uso maioritario dentro do C.H.A é o residencial con vivenda unifamiliar maioritariamente en 

edificación apegada, seguido do uso comercial e sociocultural. 

Patrimonio principalmente, natureza e a rede comercial e hostaleira, así coma o calendario de 

eventos que se leva a cabo en Allariz durante todo o ano son, entre outros, os atractivos por 

excelencia que fan de Allariz un destino turístico consolidado e referente en Galicia. 

Os datos de paro reflicten que o paro feminino é superior ao masculino no ano 2022. 

Por sectores de actividade o paro feminino é maior no sector servizos e na industria. 

0 50 100 150

Agricultura

Industria

Construción

Servizos

Sen emprego anterior

Mulleres Homes  

Datos de paro 

Segundo datos do Instituto Nacional de Estatística (INE), a taxa de paro feminina en Galicia 

sitúase nun 11,49%, mentres que a dos homes é do 9,81% (EPA IV Trim 2022). A Enquisa Anual de 

Estrutura Salarial (2020, último ano publicado) sitúa a diferenza salarial entre homes e mulleres en 

Galicia no 19,1%, o que supón case 5.000 euros ano. 

A diferenza salarial entre homes e mulleres en Galicia é maior en xornada parcial (8,3 euros a 

hora eles e 7,3 euros a hora elas) que en completa (9,5 e 8,8, respectivamente), segundo un 

estudo sobre salarios que publica este venres o Instituto Galego de Estatística (IGE). 

A brecha é tamén máis elevada en contrato indefinido (9,5 euros por hora os homes e 7,8 euros 

por hora as mulleres) que no temporal (7,8 e 7,6, respectivamente). 

En Ourense, os homes que traballan por conta allea gañan de media 18.499 euros, mentres que 

elas quedan nos 15.337, unha diferenza de máis de 3.000 euros. En Galiza esta brecha 

acentúase, mentres que as mulleres gañan de media 19.543 euros brutos anuais, os seus 

compañeiros homes perciben 24.826 euros ao ano. 

Estes datos mostran a necesidade de elaborar medidas que faciliten as tarefas da vida cotiá, 

equilibrar os roles de xénero e contribuír desde o plan a iso. Proponse proxectar o urbanismo 

tamén desde unha visión feminina destas situacións, de forma comprensiva e clara, atendendo 

á problemática ao redor destas figuras e a súa afección polo plan. En consecuencia, exponse 

coñecer en que afecta o plan aos problemas da vida cotiá e buscar solucións desde esta 

perspectiva, mantendo o que funcionou positivamente de forma tradicional e mellorándoo se é 

posible. 

4 AVALIACIÓN DO IMPACTO DE XÉNERO NO PECHA 

O obxecto deste apartado é analizar as posibles cuestións de discriminación por razóns de 

xénero que puideran ter incidencia no marco do PECHA. Esta avaliación do impacto de xénero 

no plan basease na guía SET para introducir la perspectiva de género en el proceso urbano 

redactada polo Servicio de Planificación Económica y Regeneración Urbana de la Dirección 

General de Vivienda, Rehabilitación y Regeneración Urbana de la Conselleria de Vivienda, 

Obras Públicas y Vertebración del territorio, da Generalitat Valenciana, en 2017 e na Guía para 

la incorporación de la perspectiva de género al planeamiento urbanístico, elaborada polo 

Negociado de Igualdad del Ayuntamiento de San Sebastián en 2022. 

Dita Guía estrutura os aspectos a analizar en sete áreas temáticas aínda que todos os aspectos 

están vinculados transversalmente de forma integrada multiplicando os efectos positivos de 

cada actuación. As áreas son: modelo de cidade, percepción de seguridade, espazos públicos 

e accesibilidade, mobilidade, vivenda, representatividade e sinalización urbana e participación 

cidadá. 

Para cada aspecto vinculado as dimensións do Plan especial do espazo dotacional de 

Fontenova, relaciónanse a continuación os obxectivos pretendidos polo Plan especial e as 

medidas propostas para acadalo. 

4.1 DESEÑO DO ESPAZO 

O xénero no urbanismo trata da división dos roles sociais por parte de mulleres e homes no uso 

da cidade. Así, as necesidades urbanas dunha muller son diferentes das que poida ter un home. 

Aínda que se espera que esa situación poida mellorar e sexa máis transversal no futuro, a día de 

hoxe non podemos obviar o feito de que as mulleres e os homes teñen diferentes modos de vivir 

a cidade, e polo tanto diferentes necesidades e prioridades no espazo urbano. As posibilidades 

de acceder a un determinado ben ou recurso da cidade varían dependendo de se o usuario é 

muller ou home. Pois ben, o urbanismo debe saber cubrir esas diferenzas, implementando esa 

visión de transversalidade da que falabamos ao comezo deste Informe. 

O deseño urbanístico debe contemplar esa transversalidade, xa que é un feito estatístico o que 

as usuarias maioritarias dos equipamentos urbanos son mulleres. Por iso, o deseño da cidade 

debe ser tal, que permita unha mellora no seu uso diario por parte das mesmas. 

As maiores dotacións de espazos libres e zonas verdes existentes destinadas ao lecer da 

poboación do PECHA, localízanse no espazo vinculado co río Arnoia, o Castelo e arredores e o 

Campo da Barreira. Estes espazos abranguen 326978,19 m2 no ámbito do PECHA o que 

representa o 39% do total de espazos libres e zonas verdes do ámbito. 

Existen 34 equipamentos no ámbito do PECHA, de diversa índole. O 31% dos mesmos son de 

titularidade privada. 

 

Neste aspecto a relación entre espazos e proximidade acada a escala de Barrio (10 minutos a 

pe, entre 600-800 m). 

4.2 SEGURIDADE CIDADÁ 

A percepción de inseguridade urbana exerce un efecto de restrición para o acceso, uso e 

apropiación do espazo público por parte da cidadanía.  

Existe evidencia empírica de que as mulleres auto limitan os seus desprazamentos, e por tanto o 

uso e acceso aos espazos urbanos e transporte público, en función da percepción de 

inseguridade. Polo tanto, este factor constitúe un obstáculo para a autonomía das mulleres, xa 

que evitan saír a determinadas horas ou modifican o seu percorrido a pé pola cidade. 

A iluminación pública é un dos elementos clave na sensación de seguridade urbana. Non só se 

trata de contar con maior alumeado no espazo, senón de coidar a localización e a calidade do 

mesmo. 

Xunto á iluminación, poderiamos incluír tamén outros elementos considerados “perigosos” como 

DESEÑO DO ESPAZO 
O

B
X

E
C

TI
V

O
S
 

 Mellorar a calidade de vida das persoas que teñen responsabilidades de coidado e, en 

especial, ter en conta as necesidades espaciais e urbanas das mulleres en situación de 

vulnerabilidade. 

 Descentralizar funcionalmente para unha distribución equilibrada dos servizos e 

equipamentos cotiáns e dos espazos de relación.  

 Fomentar o urbanismo de proximidade, orientando a planificación cara a un modelo 

compacto, relativamente denso, de distancias curtas e proximidade, con bo sistema de 

transporte público e espazos públicos seguros e de calidade, que responda mellor ás 

necesidades de coidado. 

 Revalorizar e protexer dun espazo urbano con valores naturais e patrimoniais. 

 Evitar desenvolvementos urbanísticos monofuncionais . 

M
E
D

ID
A

S
 

- Dispor dun itinerario adaptado que permita un percorrido polo seu interior e o acceso 

aos elementos singulares do espazo e aos equipamentos e demais servizos. 

- Os elementos de urbanización (pavimentos, saneamento, iluminado, electricidade, 

subministración de auga, etc) que forman parte do citado itinerario estarán adaptados 

aos diferentes colectivos vulnerables de conformidade coa lexislación aplicable. 

- O mobiliario urbano (sinais de tránsito, postes de iluminación ou calquera outro elemento 

vertical de sinalización) será adaptado. 

- Os parques, xardíns e demais espazos libres de uso público deberán cumprir as 

prescricións de accesibilidade e supresión de barreiras sobre itinerarios, comunicación 

vertical, rampas, ascensores e escaleiras. 

- Os aseos de uso público que se dispoñan nestes espazos deberán dispoñer polo menos 

dunha unidade adaptada composta como mínimo por un inodoro e un lavabo que 

poida ser accesible a calquera tipo de persoa, a cal poderá ser substituída pola 

adaptación, como mínimo, dun inodoro e un lavabo no interior dos aseos para cada 

sexo.  

son espazos con zonas ocultas desde un ángulo de visión determinado. 

Por tanto, se ten en conta neste deseño a transversalidade e o impacto considerable na 

sensación de seguridade para acadar un maior uso dos espazos urbanos por parte das mulleres, 

sobre todo nas horas nas que non hai luz solar. 

 

4.3 ESPAZO PÚBLICO E ACCESIBILIDADE  

A mobilidade motorizada ao ámbito efectúase a través dun viario perimetral na parte suroeste, 

sur e sueste. Este viario está formado polas estradas OU-320 e OU-0152 que se intersecan nun 

punto, polo que a optimización no funcionamento da mesma é factor clave para que non se 

colapse o viario . 

A mobilidade peonil realizase por todo o ámbito. Nas seguintes imaxes reflictense as iscoronas en 

distintos desprazamentos en dous espazos notables do ámbito. Como se pode obervar, en 

ambos casos pódese acceder a case todo o ámbito do PECHA nuns cinco minutos. 

 

SEGURIDADE CIDADÁ 

O
B

X

C

TI
V

- Dar visibilidade ao problema de percepción de inseguridade no espazo público e 

concienciar á cidadanía dos efectos do mesmo. 

- Garantir a percepción de seguridade no espazo mediante unha iluminación axeitada e 

a máxima visibilidade en todo momento. 

- Buscar a apropiación e identificación do espazo urbano por parte da cidadanía, 

mediante unha clara sinalización que permita orientarse sen dificultades. 

M
E
D

A

- Iluminación axeitada e suficiente das dotacións. 

- Completarse a sinalización con elementos de orientación clara, visibles e precisos. 

- Diminución de recunchos, peches dos espazos, escaleiras, túneles, asegurando sempre 

unha boa visibilidade. Eliminación de elementos opacos de altura maior a 1,60 metros que 

reduzan a visibilidade do espazo público polo seu efecto barreira, 

- Redución das zonas sen actividade (zonificación). Coa mestura de usos asegúrase a 

concorrencia de persoas en calquera franxa horaria.  

- Sinalización con elementos de orientación visibles e precisos, para a apropiación dos 

espazos amplos e uniformes por parte das mulleres. 

Isocronas de desprazamento dende dous puntos: equipamento e espazo público. 

A estación de buses constitúe asemade un punto de partida notable desde o que iniciar os 

movementos a pé partindo do transporte público. Da análise realizada neste extremo, obtense 

que nun minuto non é posible abandonar a rúa Emilia Pardo Bazán ou mesmo o recinto da 

propia estación, mentres que en tres minutos poderemos chegar ata a gardería infantil, o 

Campo da Barreira ou o alto da arúa Portelo. Segundo o revelado na análise realizada, en 5 

minutos teríamos acadado a Praza Maior nunha dirección ou a rúa Sur ou a Casa do Boi noutra. 

 

Isocrona de desprazamento desde a estación de buses 

Respecto do deseño, cabe destacar que unha parada de autobús próxima ao espazo 

dotacional e nunha rúa pola cal transita xente con bastante frecuencia será percibida polas 

mulleres, como máis segura que outra que non cumpre con esas características. 

O estudo realizado pon de manifesto que o casco histórico de Allariz presenta unha dimensión 

óptima para ser percorrido a pé e por tanto, dada a consolidación acadada pola edificación e 

a posibilidade de desprazamentos analizada, non se prevén modificacións de seccións viarias. 

 O PECHA propón os viarios ciclistas nas zonas susceptibles de albergalos, comunicando puntos 

estratéxicos e as principais saídas do núcleo de rúas peonís, únicamente como adaptación das 

sendas existentes para poder albergar este tipo de mobilidade, en modo compartido. Ademais, 

con ese mesmo criterio, propón as conexións co exterior do PECHA, propoñendo un ámbito 

apto para a comunicación de media distancia (colexios, polígonos industriais, puntos de lecer, 

etc.) mediante medios non motorizados. 

 

 

 

 

 

ESPAZO PÚBLICO E ACCESIBILIDADE 

O
B

X

C

V

- Crear infraestruturas, espazos urbanos e equipamentos que respondan mellor ás 

necesidades das persoas segundo os seus roles de xénero e características físicas. 

- Facilitar a conciliación familiar e laboral, creando unha cidade que dea respostas ás 

necesidades da vida cotiá. 

- Ofrecer equipamentos, espazos e servizos que faciliten a conciliación familiar e laboral e 

melloren a compatibilidade de horarios e lugares. 

M
E
D

A

- Disposición de aseos públicos para nenos/as ou persoas maiores en espazos abertos 

como prazas, parques e xardíns, cuxa utilización sexa fácil para os mesmos. 

- Creación dun espazos de recreo “neutro” que respecte a evolución sociopedagóxica 

dos e das menores nos parques públicos. 

- Deseño de mobiliario urbano adecuado e distribuído pensando na proximidade a zonas 

infantís, con posibilidade de elección de estancias en sombra ou sol. 

- Creación de espazos de relación inclusivos, pensando en todas as idades.  

- Servizos para o acompañamento e o coidado dás persoas, con asentos, arboredo e 

zonas de sombra para esta función. 

- Acondicionar os espazos públicos para facer agradable a estancia neles, como lugar de 

encontro e relación social. 

- Deseñar o mobiliario urbano para facilitar o seu uso polas persoas con maior dificultade 

e distribuílo pensando na proximidade a zonas infantís, con posibilidade de elección de 

estancias en sombra ou sol. 

- Crear zonas de descanso con suficientes bancos, fontes de auga potable e zonas de 

sombra, para previr golpes de calor e deshidratación. 

- Habilitar áreas seguras para coches de bebé, cadeiras de rodas ou andadores cando o 

uso da área requírao. 

- Adecuar as anchuras libres, pavimentos e pendentes ás necesidades dos viandantes, 

especialmente as de mulleres embarazadas, os que teñen mobilidade reducida (persoas 

con cadeira de rodas ou andador) ou transportan elementos propios das tarefas cotiás 

do coidado, como carros de bebés ou carros da compra. 

· Salvar os desniveis nos accesos e percorridos con ramplas con pouca pendente e 

varandas cómodas, evitando no posible escaleiras. 

· Sinalizar adecuadamente os desniveis diferenciando materiais, cores e texturas. 

4.4 REPRESENTATIVIDADE E SINALIZACIÓN URBANA 

As formas máis habituais e tradicionais de sinalización urbana supoñen un impacto importante 

na perpetuación dos estereotipos de xénero e as desigualdades entre mulleres e homes. A nosa 

realidade cotiá e a forma en que utilizamos o espazo está regulamentada por unha multitude 

de sinais gráficos, cuxo significado fomos interiorizando paulatinamente. 

Da mesma forma, os espazos públicos seguen invadidos de elementos publicitarios e anuncios 

con imaxes estereotipadas ou sexistas e linguaxe non inclusiva que non favorecen a creación 

dunha cidade máis igualitaria. 

 

4.5 PARTICIPACIÓN CIDADÁ 

O acceso á información desempeña un papel esencial na concienciación e educación da 

sociedade, constituíndo un instrumento indispensable para poder intervir con coñecemento de 

causa nos asuntos públicos. 

Dende o Concello de Allariz seguíronse todos os mecanismos para facer partícipe a homes e 

mulleres no proceso de consultas e información pública integrantes do desenvolvemento do 

PECHA de maneira que se podan facer efectivas as políticas de igualdade e perspectiva de 

xénero que o concello ten implantadas. 

A plataforma para a convivencia creada pola área de igualdade do Concello supón un 

instrumento para introducir as medidas indicadas e acadar os obxectivos prentedidos polo 

PECHA en materia de igualdade ( https://www.allariz.gal/igualdade/ ). 

 

 

REPRESENTATIVIDADE E SINALIZACIÓN URBANA 

O

- Visibilizar e fomentar a concienciación social sobre a importancia de aplicar a 

perspectiva de xénero no urbanismo para que a cidade tamén sexa das mulleres. 

- Potenciar a presenza simbólica e representación das mulleres na cidade como 

mecanismo para favorecer o seu empoderamento. 

- Promover linguaxe visual non discriminatorio na iconografía que serve de base á 

sinalización urbana. 

- Erradicar o uso de imaxes estereotipadas en calquera elemento urbano da cidade. 

M
E
D

 - Difusión da sinalización urbana igualitaria, para eliminar calquera imaxe estereotipada 

ou sexista.  

- Control dos elementos publicitarios, carteis e anuncios expostos no espazo público para 

limitar ou condicionar aqueles cuxa linguaxe visual ou escrita sexa discriminatoria. 

https://www.allariz.gal/igualdade/

5 CONCLUSIÓNS 

Tal e como se recolle no presente informe o PECHA contempla a tranversalidade adaptando o 

deseño proposto respecto da igualdade entre homes e mulleres. 

A ordenación proposta neste documento trata de mellorar a articulación dos equipamentos e 

os espazos libres e zonas verdes públicas pertencentes ao sistema xeral. A concentración destes 

espazos supón que as redes de acceso a estes espazos reduzan a súa incidencia e resulta moito 

mais sinxela a súa articulación co resto dos espazos libres e zonas verdes do Concello. 

Pódese afirmar que existe un urbanismo de proximidade, con combinación de usos, distancias 

curtas e próximas e espazos de calidade (espazos de xogo, zonas verdes, equipamentos 

educativos, culturais, etc). 

O PECHA debe continuar esta liña permitindo que calquera persoa poda realizar as súas 

actividades cotitidiás a pé independentemente do seu estado físico. 

